
Мақола ба баррасии масъалаҳои  низоми чорабиниҳои касбинтихобкунӣ ҳамчун воситаи баланд 
бардоштани василаи интихоби бошууронаи роҳи касбии хонандагон бахшида шудааст. Осори 
равоншиносони хориҷиву ватанӣ, ки ташаккули касбии шахсиятро омӯхтаанд, таҳлил карда 
шудааст. Таърифи “худмуайянкунии касбӣ” мушаххас шудааст. Як силсила омилҳое, ки интихоби 

мустақили касбро халалдор мекунад, муайян шудаанд. Нақши оила дар ташаккули дарки интихоби 
бошууронаи касб таҳлил шудааст. Намудҳои кори касбинтихобкунии омӯзгорон тибқи 
хусусиятҳои синнусолии хонандагон пешниҳод шудаанд. Зикр гардидааст, ки  таълими фанни 
“Технология”(таълими меҳнат) дар касбинтихобкунии хонандагон муассир мебошад. Вариантҳои 
гуногуни корҳои касбинтихобкунӣ, ки роҳбари синф ва муаллимони фаннӣ истифода бурда 
метавонанд оварда шудаанд. Усулҳои гуногуни кори психологии равоншиноси муасссисаи 

таҳсилоти миёнаи умумӣ бо хонандагон тавсиф карда шудааст, ки имкон медиҳад, тавсияҳо оид 
ба роҳи иловагии корҳои касбинтихобкунӣ пешниҳод карда шавад. 

 

Ключевые слова: профориентация, профессиональный путь, профессиональное становление 
личности, старшеклассник, внеклассные мероприятия, учитель, психолог, родители, 

Анализируются труды зарубежных и отечественных психологов, изучавших профессиональное 
становление личности, рассматривают труды ученых, занимающихся профориентационной 
работой со старшеклассниками. Дается рабочее определение «профориентационного 
самоопредеделения». Приводится ряд при чин, затрудняющих самостоятельный выбор профессии. 
Анализируется роль семьи в формировании осознанности выбора профессии. Предлагаются виды 
профориентационной работы учителей в соответствии с особенностями различных возрастных 
групп учащихся. Отмечается, что образовательная область «Технология»  обладает огромным 
профориентационным потенциалом. Приводятся различные варианты профориетнационной 
работы, которые может использовать классный руководитель. Описываются различные методы 
работы школьного психолога со старшеклассниками, которые позволяют дать рекомендации по 
поводу дальнейшего профессионального пути.  

The authors analyze the works of foreign and native psychologists who have studied the professional 
development of the personality. They review the works of scientists involved in career guidance work with 
senior students. A working definition of "career guidance of self-determination" is given. Besides a number 
of reasons have been identified that make it difficult to choose a profession independently. The role of the 
family in the formation of awareness of the choice of profession is analyzed. The types of teachers’ career 
guidance work are proposed in accordance with the characteristics of students different ages. It is noted 
that the educational area "Technology" has a huge career guidance potential. Various options for career 
guidance work that a class teacher can use are given. Various methods of work of a school psychologist 
with high school students are described, which make it possible to give recommendations on the further 
professional path. 

 
 

 Тағйирот дар ҳаёти сиёсӣ ва иқтисодии кишвари мо боиси тағйир додани низоми муассисаи 
таҳсилоти миёнаи умумӣ гардид. Шумораи зиёди донишгоҳҳои давлатӣ, ғайридавлатӣ, 
ихтисосҳои нав ва омодагӣ аз ҷониби хатмкунандагони муассисаҳои таҳсилоти миёнаи умумӣ 
боиси интихоби бошууронаи касб  мегардад. 
Муаммои интихоби роҳи касбии хонандагон нав нест. Равоншиносони  ватанӣ ва хориҷӣ Ш.А. 
Шаропов, М.Мирзохӯҷаев, А. Миралиев. Ф.Шарифзода, Э.Р. Гинзберг ба омӯзиши ташаккули 
касбии шахсият машғул буданд [1]. E.Ф. Зеер [2]. E.А. Климов [3], T.В. Кудрявцев [4]. А. 
Маркова [5]. Ю.П. Паваренков [6], В.Д. Шадриков [7]. Дж.Голландия  [1]. Д.Сюпер [1]  масъалаи 
роҳнамоии касбии бо хонандагони таҳсилоти миёнаи умумӣ – С.И. Вершинин [8], Е.Н. 
Землянская [9], Н.С. Пряжников [10]. Г.В. Резапкина [11], С.Н.Чистякова [12]. В.Р. Шмидт [13]. 
 Дар байни равоншиносон нуқтаи назари ягона доир ба таърифи мафҳуми “касбинтихобкунӣ” 
мавҷуд нест. Мо ба ақидаи Э.Ф. Зеер розӣ ҳастем, ки ӯ зери мафҳуми касбинтихобкунӣ “низоми 
аз ҷиҳати илмӣ асосфётаи чораҳои  психологӣ-педагогӣ, иҷтимоӣ-иқтисодӣ, истеҳсолӣ-техникӣ 
ва тиббӣ-биологӣ оид ба расонидани ёрӣ ба ҷавонон дар маълумгардонӣ ва инкишофи рағбат, 
шавқи маърифатӣ ва касбӣ дар интихоби касб, инчунин ташаккули талабот ва оодагӣ ба меҳнат 
дар шароити бозор”-ро дар назар дорад [14]. 

Е.А. Климов зери таърифи худиқтидории касб “муҳофизаткунанда, яъне нақшаи 
эмосионалии воқеии мусбат  обурангдода” тарҷума кардааст, ки он ҳеҷ набошад, зинаи наздик 
ба роҳи касбӣ  интихоби шаклҳои таълими касбӣ, муассисааи таълимиро ба эътибор мегирад 
[15]. 

Чун анъана ҳисоб карда мешуд, ки кори касбинтихобкунӣ дар машғулиятҳои синфҳои болоӣ 
зарур мебошад. Аммо мо ақида дорем. ки барои интихоби бошуурнаи касб дар муддати 
дурударози вақт кор кардан зарур аст.  

Аз ин лиҳоз, Е.А.Климов истифодаи  чорабиниҳои беруназсинфӣ оид ба интихоби касб аз 
соли якуми таълим дар мактабро пешниҳод кардааст [16,с.423].  Л.Р.Болотина ақида дорад, ки 
синну соли хурди мактабӣ давраи таърихии  поя гузоштани асосҳои худмуайянкунии касбии 
оянда мебошад. А.И.Кочетов диққати моро ба он ҷалб мекунад, шиносоӣ бо доираи васеи 
одамон ҷаҳонбиниро васеъ мекунад, қобилият ва имкониятҳои кӯдакро дар барвақт зоҳир 
гардидан ва аниқ  гардонидани шавқ ва рағбати онҳо мекушояд [18, с.92]. С.Н. Честякова дар 
бораи дар хонандагони хурдсол ташаккули шавқ ва фаъолияти касбӣ ҳамчун асоси мақсади 
худмуайянкунии касбӣ сухан мекунад [19,с.89]. А.Д.Сазонов тахмин мекунад, ки вазифаи асосии 
омӯзгор дар истифодаи ҳама имкониятҳои раванди таълиму тарбиявӣ, ки дар дараҷаи  
баландтар ба вуҷудовардани тасаввурот дар бораи олами меҳнат ва ташвиқ додани кӯдак ба 
фаъолияти касбӣ, ҳама  хусусиятҳои синнусолиро ба назар мегирад [20, с.122]. Сарфи назар аз 
ҷиҳати назариявӣ омӯхтани муаммои додашуда, бисёрии хатмкунандагони имрӯза мустақилона 
ҳал намудан дар бораи ояндаи худ, аз сабаби чунин сабабҳо:  ба камол нарасидани организм, 
надоштани шавқ ва рағбат, надонистани тарафҳои заифӣ вва пурқувватии худ тайёр 
намебошанд. Интихоби фанҳо барои супоридани имтиҳонҳои марказҳои тестӣ аз рӯи 
принсипҳои осон ва ҳеҷ гоҳ бо худмуайянкунии касбӣ алоқамандӣ надорнанд, амалӣ гардонида 
мешавад. Хатмкунандагони муассисаҳои таҳсилоти миёнаи умумӣ ҳангоми интихоби касби 
оянда хатогиҳои зиёдро содир мекунанд. Дар байни онҳо интихоб зери таъсири муҳити иҷтимоӣ 
(рафиқон, волидайн, воситаҳои умумии ахбор). Зери таъсири эҳсосот инчунин метавонад 
интихоби нодуруст дар бораи касб ва тассавурот баъд метавонад бо воқеияти воқеӣ мувофиқат 
накунад. Аз рӯи ҳиссиёти қарз интихоби касбӣ инчунин хатогӣ ба ҳисоб меравад. Хатмкунанда 
метавонад сулолаи оилавии касбиро давом надиҳад, агар доираи шавқи ӯ дар дигар фаъолият 
равона бошад. Хатмкунандагон баъзан аз тарс дар назди хизмат ба Қувваҳои мусаллаҳ ба 

муассисаи таълимии олӣ касбӣ  дохил мешаванд. Барои қисме, аз донишҷӯён вазифаи асосӣ 
гирифтани таҳсилоти касбӣ ба ҳисоб меравад, онҳо аз рӯи ихтисос кор кардан намехоҳанд, 
аммо баъзан зиндагӣ ислоҳи худро ворид мекунад ва маҷбур мекунад ба он коре, ки моҳонаи 
калон дорад, намеравад. Чунин мутахассис ҳар дақиқаи дар ҷои кор бударо бомашаққат 
мегузаронад, гӯё ки ӯ кор мекунад вале ба хатогӣ ва сақат роҳ медиҳад.  

Вазифаи таҳқиқоти додашуда – дида баромадани ёрии волидайн, муаллимон, равоншиносӣ 
мактаб дар интихоби касби хонандагон. Нақши оиларо аз ҳад зиёд қадр кардан мушкил аст. 
Маҳз ин институти аввалияи иҷтимоӣ кӯдакро ба интихоби касб ба тайёр кардан оғоз мекунад. 
Аллакай дар кӯдаки томактабӣ кӯдакро ба меҳнат вазифаҳои мувофиқи қувват додан лозим аст: 
ба гулҳо об додан, тоза кардани қолин, бозичаҳоро ғундоштан. Агар дар оила ҳайвонҳои 
хонагӣ бошад, дар ин ҳолат зарур аст, ки кӯдак ба он нигоҳубин кунад, хӯрок диҳад, об диҳад 
ва ғайра. Волидайн кӯдакро бо дунёи касб шинос карда, дар бораи фаъолияти худ ба ӯ нақл 
кунад. Онҳо метавонанд ба ҷои кори худ саёҳат гузаронанд, нишон диҳанд ки падару модари 
онҳо ба чӣ кор машғул ҳастанд. Метавонанд бо кӯдаки худ бозии рӯимизӣ гузаронанд, масалан 
бозии олами касб. Чунин бозӣ якчанд вазифаҳои асосиро ҳал мекунад: оиларо мустаҳкам 
мекунад ба инкишофи фаъоли захираҳои луғатӣ мусоидат мекунад.  

Дар синфҳои ибтидоӣ волидайн метавонад, кӯдакони худро ба заводу фабрикаҳо ба саёҳат 
барад ва дар бораи  касбҳои гуногун маълумот диҳад. Дар ин гуна саёҳатҳо на танҳо кӯдак дар 
бораи касбҳо маълумот мегирад, балки муҳим ва будани меҳнатро мефаҳмад. Масалан, ба 
ҷамъияти дорои маҳсулияташ маҳдуди “Файзи Расул”, ҷамъияти дорои маҳсулияташ маҳдуд 
“Кабири Хуҷанд”  ва ғайра, чунин саёҳатро доир намудан мумкин аст. 

Муҳим аст, ки муносибати эҳтиёткорона ба ҳама  намуди меҳнат тарбия кард ва кӯдакро бо 
баробари партовҳоро дар кӯча напартофтан тарбия кардан. Волидайн метавонад ба кӯдакони 
худ намунаи шахсӣ бошад. Дар вақти хӯроки шом волидайн бояд дар бораи кори имрӯзаи худ 
ба кӯдаконашон ҳикоя намояд.   

Хуб аст, ки кӯдак дар оилаи пурра тарбия меёбад, он гоҳ волидайн метавонад духтар ё 
писари худро бо ӯҳдадориҳояш дар корҳои омӯзиши барои хонагӣ шинос кунад. Масалан, 
модар духтарро бо тайёр кардани  хӯрок меомӯзад, падар чӣ тавр задани мехро нишон медиҳад.  
Чун қоида волидайн дар оилаҳое, ки ду ё зиёд кӯдак доранд баъзе ӯҳдадориҳои худро ба зиммаи 
бачаҳои калонӣ мегузоранд. Духтар бояд бародари хурдиро аз боғча гирад ё хоҳари худро ба 
мактаб барад, тозагӣ ва тартибро дар хона нигоҳ дорад, хӯрок пазад. Ин албатта, кӯдакро бо 
меҳнат шинос мекунад, аммо ҳиссиёти манфиро нисбат ба хешу таборӣ метавонад ташаккул 
диҳад, аз ин лиҳоз зарур аст, ба ҳама кӯдакон бояд баробар диққат дод. Интихоби маҳфил ё 
маҷмааи варзишӣ барои инкишофи қобилиятҳои махсус ва иродаи кӯдак имкон медиҳад, барои 
ба даст овардани  натиҷаҳо бошад, мунтазам дар машғулиятҳо иштирок ва машқ кардан зарур 
аст. Баъд варзиш бо мурури сол ба машғулият ва ё касб мубаддал мегардад.  

Синнусоли  наврасӣ – айёми тахайюлоти касбӣ. Наврасон  ба худ ин ё он  касбро то охир 
паҳлӯҳои боқувватӣ ва заифии худро дарк накарда азбар мекунанд. Маҳз аз ин лиҳоз интихоби 
ин ё он ихтисос дар синфи панҷум чун қоида бо ниятҳои нек волидайн амалӣ мегардонанд, ё 
худи наврас ҳамаи ҷиддияти интихобро дарк намекунад. Шумораи зиёди  фанҳои ихтисосӣ, ки 
омӯхтани он зарур аст, метавонад ба ҷои шавқ муносибати манфиро ба вуҷуд оварад.  

Хонандаи синфи болоӣ дар остонаи ҳаёти мустақилона истодааст ва бояд худ ҳалли 
бошууронаро дар бораи интихоби роҳи касбӣ қабул намояд. Волидайн бояд ба ӯ дар интихоби 
ихтисос ба хатоӣ роҳ надода, ёрӣ расонад. Дар роҳи интихоби касб ба мақсад нарасидан 
волидайн  набояд дар бачаҳо амалӣ гардад. Волидайн дар ҳалли интихоби муассисаи таҳсилоти 
олии касбӣ ё ихтисос набояд иштирок кунад. Онҳо танҳо бо маслиҳат, сӯҳбати дӯстона, сафар 
ба шаҳри дигар агар духтар ё писар аз онҳо хоҳиш намоянд,  метавонанд, ташкил кунанд. 

Дар интихоби касб нақши калонро муаллим мебозад. Дар намунаи мушшахас инро дида 
мебароем. Имкониятҳои мусоидро барои гузаронидани корҳои касбинтихобкунӣ фанни 
технология (таълими меҳнат) ба вуҷуд меорад. Қисми назариявии дарсҳои технологияро барои 
шиносоии хонандагон бо соҳаҳои хоҷагии халқ, инчунин бо касбҳо (асосан истеҳсолоти моддӣ) 
метавон истифода бурд. Ин кор самараи хуб  дорад, танҳо дар он ҳолате, ки агар маводи 
касбинтихобкунӣ бо мавзӯъи дарс зич алоқаманд бошад, аммо маълумот дар бораи аҳамияти 
касби додашуда, паҳншавии он, дар бораи талаботи касб ба одам, дар бораи шароити меҳнат ва 
имкониятҳои нумӯи  касбӣ дошта бошад. Дар вобастагӣ аз вазъият ва шароити гузаронидани 
дарси  технология (таълими меҳнат) маводи касбинтихобкунӣ дар қисми назариявӣ ё амалии 

дарс ҷои махсусро ишғол мекунад. Дар вақти гузарнидани корҳои амалӣ (дар он махсусияти 
арзиши дарси технология (таълими меҳнат) иборат мебошад) дар устохонаҳои таълимӣ ва дар 
минтақаҳои таълимии таҷрибавии хонандагон маҳорат ва малакаҳои махсус ба даст меорад ва 
бевосита бо касбҳои оммавӣ - коргарӣ шинос мешаванд, бо баробари ин шавқи касбӣ, 
қобилияти касбии худро месанҷад ва ҳамон қадар тайёр будани худро ба интихоби ин ё он касб 
инкишоф медиҳад.  
 Мазмуни таълими технология (таълими меҳнат) барои муассисаҳои таҳсилоти миёнаи 
умумии шаҳру  деҳот фарқ карда шудааст ва барои се зинаи таълим: I-IV, V-IX, X-XI 
хусусиятҳои хоси худро дорад. 
 Самаранокии корҳои касбинтихобкунӣ аз гузориши таълим ва тарбияи технологӣ 
вобастагии калон дорад. Бо вуҷуди ин,  устохонаи таълимии муассиса барои хонандагон 
намунаи корхонаи истеҳсолӣ ба ҳисоб меравад. Аз рӯи он дар бораи ташкили истеҳсолот, аммо 
аз рӯи шахсияти муаллими технология (таълими меҳнат) дар бораи коргару  техникҳо  ҳукм 
мекунанд.  
 Диққати калонро дар ташаккули  шавқи  хонандагон  ба ин ё он касб, ки ба хоҷагии халқи 
минтақаи мушшахас лозим аст равона кард. Барои он ки хонандагон ба касбҳои коргарӣ 
шавқманд шаванд, таълими технологиро чунон бояд амалӣ кард, ки дар хонандагон шавқ ба 
техника, ба коргари муосир ва кори ӯ водор намояд. Дар алоқамандӣ бо ин дар машғулиятҳо 
оид ба технология дар вақти иҷрои корҳои амалӣ аз тарафи хонандагон сӯҳбат дар бораи 
технологияҳои коркарди мавод ва техникаи муосир гуфтан лозим аст; дар бораи дурнамои 
инкишофи истеҳсолоти  гуногун нақл кардан зарур аст; афзалияти механизатсия ва  
автоматизатсияи коркарди мавод қайд карда, аммо бо баробари он аҳамияти меҳнати дастиро 
набояд нодида гирифт; шароити меҳнати коргарони касбҳои пешбарро дар вақти саёҳат ба 
корхонаҳои истеҳсолӣ ва бо ёрии филмҳои таълимӣ ва илмию  техникӣ намоиш додан зарур аст. 
Барои тарбия шавқи устувори  хонандагон ба фаъолияти меҳнати муайян аҳамияти калон дода, 
барои ин дараҷаи баланди ихтисоси муаллими технология, донишҳои чуқури ӯ, маҳорати касбӣ 
ва хусусиятҳои шахсият лозим аст. 
 Шакл ва усулҳои  гузаронидани корҳои касбинтихобкуниро интихоб карда, ба назар гирифт, 
ки ин кор бояд қисми таркибии ҳамаи раванди таълиму тарвбия, ки дар он омӯзиши технологӣ 
ва касбинтихобкунӣ аз ҳамдигар ҷудонашаванда бошад. Шакли асосии ташкили корҳои 
касбинтихобкунӣ дар раванди таълими технология (таълими меҳнат) машғулият бо синф ё 
гурӯҳи хонандагон устохонаи таълимӣ ба ҳисоб меравад. Дар ҳама машғулиятҳо бояд ба 
хонандагон маводи маълумотӣ, бо истифодаи методҳои ҳикоя, лексия, сӯҳбат намоиши 
видеофилмҳо, ҳалли масъалаҳо ва иҷрои машқҳо бо мазмуни истеҳсолӣ дода шавад. Интихоби 
методҳо аз хусусиятҳои синну солии хонандагон, намуди машғулият, мавҷуд будани маводҳои 
мувофиқ вобаста аст.  
 Дарсҳои технология (таълими меҳнат) имкони калони мавқеи хонандагон ба касбҳои 
коргарии оммавӣ, ки дар онҳо тарбия кардани меҳнатдӯстӣ ва дигар сифатҳои муҳими касбии 
шахсиятро тақозо мекунад.  
 Корҳои мунтазами касбинтихобкуниро бо баробари ба муассисаи таҳсилоти миёнаи умумӣ 
дохил шудани хонандагон бояд оғоз намуд. 

Дар хонандагони ибтидоӣ намуди пешбари фаъолият ин равандҳои маърифатӣ дар зери 
роҳбарии муаллим омӯхтан, чӣ тавр дар хотир нигоҳ доштани маводи таълимӣ, навиштан, 
хондан ва ҳалли масъалаҳо ба ҳисоб меравад. Маҳз муаллим обрӯмандтарин шахс ба ҳисоб 
меравад. Аз тарафи хонандагон шавқмандӣ ба ақли муаллим пайдо гардида, ба инкишофи 
психикаи хонандаи синфи ибтидоӣ мусоиат мекунад, тақлидкорӣ ба муаллим бошад, фаъолияти 
таълимиро ташаккул медиҳад. Дар синфи чорум дар хонандагон бояд сабабияти дохилии мусбӣ 
ба таълим ташаккул ёбад, чунки дар синфи  якум онҳо бо сабабияти иҷтимоӣ меоянд, онҳоро 
паҳлӯҳои зоҳирии фаъолияти таълимӣ ва хусусиятҳо равшан: китоб, дафтар, қалам ва ғайра 
ҷалб мекунад. Муаллим муносибати эҳтиёткорона ба китоб ва дафтарро меомӯзад, муносибати 
масъулиятнокӣ ба таълимро ташаккул медиҳад, чунки маҳз дар ин синну сол фаъолияти 
таълимӣ ба фаъолияти меҳнатии калонсолон баробар карда мешавад. Дар вақти хатми синфҳои 
ибтидоӣ массисаҳои таҳсилоти миёнаи умумӣ хонандагон бояд ба фаъолияти худ баҳо гузошта 
тавонанд. Қобилияти баҳо додан ба фаъолияти худ аз он шаҳодат медиҳад, ки ҳамаи қисматҳои 
фаъолияти таълимӣ ташаккул дода шуданд. Агарчӣ ба баъзе хатогиҳо роҳ дода шавад, дар ин 
ҳолат дар давраи наврасӣ хонанда ба мушкилӣ дар таъмим дучор мешавад. 

 Наврасон ба фанни таълимӣ муносибати худро ба муаллим бардошт мекунанд. Маҳз 
муаллим ба интихоби ояндаи касб  бо ҷолибияти худ, бо интихоби дурусти метод ва воситаҳои 
дурусти таълим, сабки муносибат бо хонандагон метавонад, таъсир расонад. Муаллими 
эҷодкори рағбатдор ба хонандагон муҳаббати худро ба фан медиҳад. Муаллими ҳукмфармо ба 
фанни худ бадбиниро ташаккул медиҳад. Муаллими бепарво ба дили хонандагон бетарафиро 
мекорад. Муаллими демократ хонандагонро ба фикр кардан, хондан мубоҳиса кардан, нуқтаи 
назари худро нотарсона ҳимоя кардан, нотарсона дар иҷрои масъалаҳои эҷодӣ ба даст 
гирифтан, омӯхтани ҷустуҷӯ ва коркарди маълумотро меомӯзонад.  

Дар синфи IX наврас дар назди интихоб меистад: имтиҳонҳоро супорад ва коллеҷро интихоб 
кунад ё дар муассисаи таҳсилоти миёнаи умумӣ хонданро давом диҳад. Баъзан сӯҳбат бо 
муаллим, ки ба наврасро мушоҳида мекунад, дурудароз бошад ва метавонад ба қабули ҳалли 
дуруст ёрӣ расонад. 

Синнусоли калони мактабӣ – айёми интихоби касб мебошад. Вазифаи роҳбари синф 
интихоби муносиби вариантҳои корҳои касбинтихобкунӣ мебошад. Мутахассисони аз 
муассисаҳои таълимӣ, олӣ ва коллеҷҳо дар бораи самтҳои тайёрӣ маълумоти пурсиширо 
медиҳанд. Одамоне, ки дар касби худ шӯҳратёр мебошанд (инҳо метавонанд, волидайни 
синфҳои болоӣ бошанд), дар бораи касби худ ҳикоя кунанд, намунаи онҳо бошад, метавонад 
хонандагонро рӯҳбаланд кунанд.  Соатҳои тарбиявӣ ба давом додани шиносоии хонандагони 
синфҳои болоӣ бо олами касбҳо имконият медиҳад.  

Роҳбари синф метавонад, дигар шаклҳои шавқовари корҳои касбинтихобкуниро бо 
хонандагони синфҳои болоӣ истифода барад: сӯҳбат; саёҳат ба корхонаҳо, ба муассисаҳои 
таълимии касбӣ, ба хизмати шуғли аҳолӣ; маълумотдиҳӣ ба хонандагони синфҳои болоӣ дар 
бораи дар муассиса мавҷуд будани маҳфилҳо, устохонаи таълимӣ; иштироки довталабони 
оянда ба “рӯзҳои дарҳои кушод”; гузаронидани маҷлисҳои падару модарон оид ба 
касбинтихобкунӣ нигаронидашуда; иштироки синф дар озмунҳо, намоишҳо, ярмаркаҳои 
маснуот. 

Қисматҳои муҳими низоми касбинтихобкунии хонандагон инҳо мебошанд: маърифати касбӣ, 
ташхиси касбӣ, машварати касбӣ, яккачинкунии касбӣ, одаткунии касбӣ, тарбияи касбӣ. 

 Маърифати касбӣ. Ба системаи касбинтихобкунӣ чунин омилҳо дохил мешаванд:  
маълумотдиҳии касбӣ, шинос намудани хонандагон бо намудҳои гуногуни меҳнат дар ҷамъият, 
гуногунӣ ва хусусиятҳои касбҳо, такмили онҳо, талаботи хоҷагии халқ ба мутахассис, роҳҳои 
гирифтани хусусиятҳои соҳиби кор шудан ва ғайра мебошад. 

Мақсади маълумотдиҳии касбӣ-ташаккули тасаввурот дар бораи касбҳо, дарк кардани 
мазмун хусусиятҳои сифатии масъалаҳои асоси меҳнат, фаҳмиши шароити кор ба касбҳои 
мушаххас, мулоқоти маънавӣ ва иқтисодӣ дар шароити тараққиёти илму техника. 
     Мақсади асосии маълумотдиҳии касбӣ бо хабари касбӣ, тарѓибот ва ташвиќоти касбӣ татбиқ 
карда мешавад. 
     Мақсади асосии хабари касбӣ ин шиносоӣ бо ҳамаи касбҳо мебошад. Барои ин муаллимони 
мактаб бояд тафсифномаи касбҳоро донанд. Донистан лозим аст, ки касбҳо бо як қатор 
ихтисосҳо тақсим мешавад: челонгар – челонгар-таъмирчӣ, челонгар-сантехник ва ғайра 
(ҳамагӣ 250 ихтисос). 

Роҳҳои асосии кор дар ин соҳа чунин шуданаш лозим аст:  дар раванди гузаронидани кор 
дар маълумотдиҳии касбӣ зарур аст, ки равиши ташаккули соҳаҳои хоҷагии халқи ноҳияи 
додашуда ба назар гирифта шавад; маълумотдиҳии касбии ҷавонон дар асоси талабот ва 
ташаккули мушаххаси касб бо назардошти синну сол, ҷинс, шавқ ва талаботи истеҳсолот 
гузаронида шавад; наќши асосиро дар маълумотдиҳии касбии хонандагон чорабиниҳои 
беруназсинфӣ ва беруназмактабӣ ба монанди: маҳфилҳои гуногун, иттиҳодияи меҳнатии 
хонандагон, саёҳат ба истеҳсолот мебозад. 

Ташхиси касбӣ. Барои ҳалли масъалаи ташхиси касбӣ пешакӣ бояд усули омӯзиши шавқ, 
рағбат, қобилияти хонанда, хусусияти синну сол ва сифатҳои онҳо дар раванди таълиму 
тарбияро дошта бошем. Агар ин усул гузаронида шавад, он вақт барои иҷрои ташхиси касбӣ 
ихтисосманди касбинтихобкунӣ маълумоти мушаххас дар бораи хонанда медошт ва вобаста ба 
он омӯзиши махсусе тайёр мекард. Ташкили тадқиқоти ташхисӣ фақат дар алоқаи зичи мактаб 
бо корхонаи базавӣ ва идораҳои таълимии касбӣ имконпазир аст. 

Қобилияти психофизиологии одам-ин хусусияти руҳӣ, ташаккул, ҳолати организм ва 
саломатӣ мебошад. Ҳар як шахс ба сифатҳои муайяни психофизиологӣ соҳиб аст. Бинобар ин 

гуфтан мумкин аст, ки одам аз рӯи табиати худ барои соҳиби ин ё он касб шудан тайёр аст. Дар 
ин ҳолат набояд, ки фақат дараҷаи ташаккули шахсӣ, балки имконияти ташаккули 
перспективии шахсро ба назар гирем. 
    Дар ин давра барои системаи касбинтихобкуниро ба амал даровардан бояд хусусиятҳои 
шахсро омӯзем, ки дар ин ҳолат ҳамчун фарқкунии объект ва субъект баромад мекунад, дар ин 
сурат бояд шавқ, талабот, рағбат, қобилият, равонагии касбӣ, сабаби интихоби касбро омӯзем. 
Барои ҳалли ин масъала мо бояд донем, ки дар таҳти мафњуми «шахсият» чиро мефањмем. Одам 
ҳамон вақт шахс ҳисобида мешавад, ки ӯ дар муносибатҳои ҷамъиятӣ ҳамроҳ бошад ва 
намояндаи инкишофи ҷамъият  ба ҳисоб равад.  
    Шахсият дар раванди муносибати фаъолонаи муҳити атроф дар асоси фаъолият ташаккул 
меёбад. Сарчашмаи фаъолнокии шахсият талаботи ӯ мебошад. Талабот ин ҳолати дохилии 
шахсият буда, ифодаи вобастагии ӯ аз шароити фаъолияти мушаххаси шахсияти додашуда 
мебошад. Дар навбати худ фаъолнокии шахсият дар раванди қонеъшавии талаботи ӯ пайдо 
мешавад, ки дар натиҷаи тарбия ташаккул меёбад. Талаботи  одам доимо инкишоф меёбад ва 
дигаргун мешавад. Талаботи асосие, ки аз шахсияти одам талаб карда мешавад ин меҳнати 
эҷодист. 
    Сабабияти интихоб - он чизест, ки фаъолиятро бедор ва ба он равияи мақсадноки бомазмун 
дода мешавад. Масалан, сабабияти интихоби касб мавҷуд аст (хаёл-парастиши касб, сабабияти 
хусусияти дарккунанда, сабабияти аҳамияти ҷамъиятӣ доштаи касб ва ғайра). 

Машварати касбӣ. Машварати касбӣ - ин системаи чорабиниҳо оиди ёрмандӣ ба хонандагон 
дар худмуайянкунии меҳнатӣ дар асоси омӯзиши шахсияти индивидуалӣ мебошад. Он яке аз 
компонентҳои асосӣ дар касбинтихобкунии хонандагон ба ҳисоб меравад. Дар марҳилаи 
худмуайянкунии касбии хонандагон бояд саволҳое, ки ба шахсият шавқовар аст, додан лозим 
аст. 

Дар вақти машварати касбӣ хонандагон бояд маълумот дар бораи шароити иҷтимоӣ-
истеҳсолии касбӣ ихтиёр карданашонро гиранд. Дар вақти корҳои машваратӣ-касбӣ диққати 
хонандагонро ба омӯхтани асосҳои илм, асосан ба он, ки дар асоси касби интихобшуда меистад, 
ҷалб кардан лозим аст. Хонандагонро бо асосҳои қоидаву қонуни меҳнатӣ дар ҷамъият ва бо 
меъёрҳои ҳуқуқии касб ё истеҳсолоти интихобкардаашон шинос намудан лозим аст. 

Машваратчии касбӣ бояд шахсияти хонандаро донад. Барои машваратчии касбӣ 
профессиограммаи касбии минтақаи лозимӣ зарур аст. Дар вақти гузаронидани машварати 
касбӣ машваратчӣ аз усули ташхиси касбӣ истифода бурданаш лозим аст. Корҳои машваратӣ 
касбии хонандагонро ба чор марҳила тақсим мекунанд: тайёрӣ; асосӣ; ҷамъиятӣ; аниқкунӣ. 

Интихоби касбӣ. Пайдошавии интихоби касб ба тақсимоти меҳнат ва пайдоиши касбҳои 
гуногун вобаста аст. Касби худро интихоб карда одам ҳаракат мекунад, ки интихоби ӯ вобаста 
ба шавқ, ҳолати саломатӣ, рағбат қобилият ва имкониятҳои хиради худ бошад. 

Дар раванди интихоби касбӣ лоиқи касбии одамро муайян мекунанд. Гуногунии ҷисмонӣ ва 
хиради одам ба интихоби касбҳои ҳархела водор месозад. 

Интихоби  касбӣ ин раванди махсус ташкилшуда мебошад ва чунин мақсад дорад: бо ёрии 
усулҳои илмии таҳқиқшуда муайян намудани дараҷа ва имкониятҳои психофизиологӣ ва 
иҷтимоӣ-психологӣ лоиқ будани талабгорон ба таълим ва меҳнат ба ин ё он касб. Интихоби 
касбӣ аз ду намуд  иборат аст: муқарраршуда;  ташкилшуда. 

Интихоби  касбии муқарраршуда масъалаи лоиқ будани шахсро  ба ин ё он касб бо шакли  
«лоиқ» ва «нолоиқ» ҳал мекунад. 

Интихоби касбии ташкилшуда масъалаи муайян кардан ва баҳогузории хусусиятҳои 
индивидуалии одамро ҳал мекунад. Яккачинкунии касбиро бо ёрии педагогҳо, психологҳо, 
физиологҳо, табибон ва истеҳсолкунандагон ҳал кардан лозим аст. 

Одаткунии касбӣ. Одаткунии иҷтимоӣ-касбӣ-раванди одаткунии хонанда ба касби 
интихобшуда дар мактабҳои миёна, коллеҷҳо, коллеҷҳои техникӣ, мактабҳои олӣ ва коргарони 
ҷавон, колхозчиҳо, хизматчиён ба шароити меҳнати касбӣ мебошад. 

Одаткунии иҷтимоӣ-касбиро ба чор марҳила тақсим кардан лозим аст: тайёрӣ ба меҳнат дар 
оила ва мактаб; интихоби касб; тайёрии касбӣ; саршавии фаъолияти меҳнатӣ. 

Ин равандро ба ду давра ҷудо кардан мумкин аст: 
   а) истеҳсолӣ-дар мактаб, литсей, коллеҷҳо, мактаби олӣ; 
   б) истеҳсолӣ-ҳангоми фаъолияти меҳнатӣ дар шароити истеҳсолот. 

Одаткунии иҷтимоӣ-касбӣ ҳамчун раванди равона кардан ба меҳнат аз синни хурди мактабӣ 
сар мешавад. Дар вақти омўзиши асосҳои  илм, дар дарсҳои таълимӣ ва баъд дар таълими 
касбӣ, дар корҳои беруназсинфӣ ва беруназмактабӣ, дар  иттиҳодияҳои меҳнатии хонандагон 
ин раванд васеъ ва чуқур мешавад. 

Тарбияи касбӣ. Тарбияи касбӣ-ин раванди дар хонандагон ташаккули сифати бунёдкории 
ҷамъият, ҷаҳонбинии илмӣ, коллективизм, тайёрии васеи маълумоти умумӣ, политехникӣ, 
касбӣ, меҳнатдӯстӣ, эҷодкорона фикр карданро инкишоф медиҳад. 

Раванди ба касб омода шудани коргари баландихтисоси оянда аз се давра иборат аст: 
1. Давраи таълимӣ дар мактаб то дохил шудан ба омӯзишгоҳҳои касбӣ-техникии махсус 

(касбинтихобкунӣ, таълими фанҳо, иштирок дар фаъолияти иттиҳодияи меҳнатии хонандагон, 
таълими касбӣ, интихоби ин ё он касб, одаткунии иҷтимоӣ-касбӣ) 

2. Давраи таълим дар коллеҷҳои касбӣ-техникии махсус (соҳиб шудан ба касб вобаста ба 
дониши назариявӣ, маҳорат ва малакаи амалӣ, коркарди интихоби дурусти касбӣ, ташаккули 
қобилияти касбӣ, давоми одаткунии иҷтимоӣ-касбӣ). 

3. Саршавии фаъолияти меҳнатӣ (ба итмом расонидани одаткунии иҷтимоӣ-касбӣ). 
Диққати асосиро дар ҷавонон ба тарбия кардани қарзи касбӣ равона кардан лозим аст. Дар 

навбати худ тарбияи қарзи касбӣ бо тарбияи виҷдони касбӣ алоқамандии зич дорад, ки риоя ва 
омўхтани қоидаву қонунҳои ҷамъиятиро мефаҳмонад. Муносибат ба меҳнати худ, худбаҳодиҳӣ, 
худназораткунӣ ва худтанқидкунӣ ба фаъолияти касбии худро, виҷдони касбӣ меноманд. Чунки 
виҷдони касбӣ ростқавлӣ, тартибнокӣ, ва ростгӯї ба ҳисоб меравад. 

Категорияи виҷдон ва шаъни касбӣ-муносибати одам ба худаш ва муносибат ба ӯ аз тарафи 
муҳити атроф ва ҷамъиятро мефаҳмонад. Виҷдон-ин шинохтани шахсият дар ҷамъият мебошад. 

Тарбияи қарзи касбӣ, виҷдон ва шаъни касбӣ пеш аз ҳама ба воситаи тарбияи коллективӣ ба 
амал омаданаш лозим аст. 

Ҳамин тавр, дар амалӣ гардонидани  чорабиниҳои низоми касбинтихобкунӣ ҳамчун воситаи 
баланд бардоштани маълумотнокии хонандагон дар интихоби самти касбӣ бояд волидайн ва 
муаллимони  муассисаҳои таҳсилоти миёнаи умумӣ иштирок кунанд. Кӯшиши якҷояи онҳо ба 
хатмкунандагон дар интихоби дурусти роҳи ҳаётӣ ва касбӣ бояд ёрӣ расонад. 

